
10 fevral 2021-ci il, çərşənbə

Dördüncü sənaye inqilabı Azərbaycana 
böyük üstünlüklər gətirəcək
(əvvəli 1-ci səhifədə)

Bu, bir faktdır ki, Dördüncü sənaye 
inqilabının ilk illərindən Azərbaycan 
dövləti bu məsələyə xüsusi diqqət ye-
tirmiş və müvafiq siyasət yürütmüşdür. 
Məhz Prezident İlham Əliyevin uğurlu 
siyasəti nəticəsində ölkəmizdə bu 
sahədə davamlı inkişaf əldə edilmişdir. 
Azərbaycan təkcə nəqliyyat, loqistika, 
neft və qaz layihələrini deyil, rəqəmsal 

təşəbbüsləri də dəstəkləyir. Heç kimə 
sirr deyil ki, Azərbaycan dünyanın 
ikinci rəqəmsal ticarət mərkəzini ya-
radan bir ölkədir. Hazırda həm dövlət, 
həm də özəl sektor İpək Yolunun 
rəqəmsallaşdırılması istiqamətində 
işləyir. Bu istiqamətdəki əməkdaşlığımız 
Çindən Avropaya qədər müxtəlif 
ölkələrdə davam edir. Azərbaycanda 
elektron hökumət portalı tamamilə işlək 
vəziyyətdədir və e-hökumət daxilində 

elektron həllər mövcuddur. Bundan 
başqa, hökumət “ağıllı şəhər” və 
“ağıllı kənd” konsepsiyalarını həyata 
keçirməyə hazırlaşır. 

Prezident İlham Əliyevin də 
"Azərbaycan Respublikası regionları-
nın 2019-2023-cü illərdə sosial-iqtisadi 
inkişafı Dövlət Proqramı”nın icrasının 
birinci ilinin yekunlarına həsr olunan 
konfransda dediyi kimi, Azərbaycan 
Dördüncü sənaye inqilabında lider ol-

malıdır: “Ölkəmizin əhəmiyyətini, rolunu 
və bizə olan münasibəti əks etdirən 
son hadisə Davos Ümumdünya İqtisadi 
Forumu çərçivəsində Davos Forumu 
ilə Azərbaycan arasında Dördüncü 
sənaye inqilabı üzrə Bakıda regional 
mərkəzin yaradılması hadisəsidir. Bu, 
çox əlamətdar hadisədir. Çünki Davos 
Ümumdünya İqtisadi Forumu dünyada 
birnömrəli forumdur, bundan yuxarısı 
yoxdur. Bu, həm siyasi, həm iqtisadi 
sahədə nömrə birdir və bu bölgədə 
– Cənubi Qafqazda, Orta Asiyada 
Azərbaycanı mərkəz kimi seçmək, 
əlbəttə, böyük hadisədir”. 

Səbuhi MƏMMƏDOV,  
“Xalq qəzeti”

Külək elektrik stansiyası layihəsinin  
icrası ilə bağlı görülən işlər müzakirə olunub

Nazirlikdən verilən 
məlumatda bildirilir ki, Pərviz 
Şahbazov Azərbaycan 
Respublikası Prezidenti-
nin “Bərpa olunan enerji 
mənbələrindən istifadə 
sahəsində pilot layihələrin 
həyata keçirilməsi tədbirləri 
haqqında” 5 dekabr 2019-
cu il tarixli 1673 nömrəli 
Sərəncamı ilə yaradılmış 
Komissiyanın beşinci iclası-
nın keçirildiyini qeyd edib və 
iclasda külək elektrik stansi-
yası layihəsi ilə bağlı aparıl-
mış müzakirələr haqqında 
məlumat verib. 

Şirkət rəhbəri layihə 
üzrə Energetika Nazirliyi 
və “Azərenerji” ASC ilə 
əməkdaşlıq çərçivəsində 
görülmüş işlərdən danışıb. 

Hər iki tərəfdən layihənin 
icrasına cəlb olunan 
ekspertlərin peşəkarlığı 
yüksək qiymətləndirilib, 
səmərəli əməkdaşlığa görə 
təşəkkür edilib. Bildirilib ki, 
müqavilə tərəfləri arasında 
yüksək inam və etibarın 
olması layihənin vaxtında 
və uğurla tamamlanacağına 
əminlik yaradır. 

Görüş zamanı sahə üzrə 

təlim, seminar, məlumat 
mübadiləsi tədbirlərinin 
həyata keçirilməsinin 
zəruriliyi vurğulanıb, 
layihənin yalnız biznes 
layihəsi deyil, o cümlədən 
bilik və təcrübə transferi 

layihəsi olduğu qeyd edilib. 
Xatırladaq ki, qoyuluş 

gücü 240 MVt olan külək 
elektrik stansiyası layihəsi 
ilə bağlı müvafiq müqavilələr 
Energetika Nazirliyi və 
”Azərenerji” ASC ilə “ACWA 
Power” şirkəti arasında ötən 
il dekabrın 29-da tarixində 
imzalanıb. 

Samirə ƏLIYEVA,  
“Xalq qəzeti”

Azərbaycanda COVID-19-dan 330 nəfər 
sağalıb, 164 yeni yoluxma faktı qeydə alınıb

 � Azərbaycan Respublikasında koronavirus infeksiyasından 330 nəfər 
müalicə olunaraq sağalıb, 164 yeni yoluxma faktı qeydə alınıb.

Nazirlər Kabineti yanında Operativ 
Qərargahdan verilən məlumata görə, COVID-19 
üçün götürülən analiz nümunələri müsbət çıx-
mış 2 nəfər vəfat edib.

Hazırkı dövrədək ölkəmizdə 231 min 362 
nəfərin koronavirus infeksiyasına yoluxması fak-
tı müəyyən edilib. Onlardan 225 min 678 nəfər 

müalicə olunaraq sağalıb, 3163 nəfər vəfat 
edib. Aktiv xəstə sayı 2521 nəfərdir.

Ötən müddət ərzində 2 milyon 463 min 610 
test aparılıb. Dünənki test sayı isə 6960-dır.

“Xalq qəzeti”

Vendi Morton: Böyük Britaniya Azərbaycanın 
ərazilərinin minalardan təmizlənməsi 

sahəsində fəaliyyətinə yardım etməyə hazırdır

 � Fevralın 9-da Azərbaycanın xarici işlər naziri Ceyhun Bayramov 
Böyük Britaniyanın Avropa qonşuluğu və Amerika məsələləri üzrə dövlət 
naziri xanım Vendi Mortonla görüşüb.

Xarici İşlər Nazirliyinin mətbuat xidməti 
idarəsindən AZƏRTAC-a bildiriblər ki, dövlət 
naziri Vendi Mortonu səmimiyyətlə salamlayan 
nazir Ceyhun Bayramov ölkələrimiz arasında 
mövcud olan ikitərəfli əməkdaşlıq əlaqələrinin 
inkişafdan məmnunluğunu ifadə edib.

Bölgədəki cari vəziyyətdən bəhs edən nazir 
Ceyhun Bayramov 2020-ci il 10 noyabr və 
2021-ci il 11 yanvar tarixli üçtərəfli bəyanatların 
icrası ilə bağlı qarşı tərəfə ətraflı məlumat verib. 
Birgə bəyanatların icra edilməsinin bölgədəki 
sülh, təhlükəsizlik, əmin-amanlıq və rifahın 
təminatı baxımından əhəmiyyəti, eləcə də 
bölgədə yeni əməkdaşlıq imkanları açdığı qeyd 
olunub. Azərbaycanın sözügedən bəyanatların 
icrası ilə bağlı bütün müvafiq addımları atdığı 
bildirilib, o cümlədən humanitar sahədə görülən 
işlərlə bağlı qarşı tərəfə məlumat verilib.

Üçtərəfli bəyanatlara əsasən, bölgədə 
nəqliyyat-kommunikasiya xətlərinin açılacağı, 
habelə yeni nəqliyyat dəhlizinin yaradılmasının 
bölgədə tərəqqinin təmin olunmasına və insan-
lar arasında münasibətlərin normallaşmasına 
xidmət edəcəyi vurğulanıb.

Ermənistanda bəzi insanlar tərəfindən 
sərgilənən mənfi ritorikanın heç də 
münasibətlərin normallaşmasına xidmət 
etmədiyi, əksinə, xalqlararası ədavətin 
dərinləşdirilməsi məqsədi güddüyü qarşı tərəfin 
diqqətinə çatdırılıb. Azərbaycanın beynəlxalq 

sərhədləri çərçivəsində ərazi bütövlüyünü 
bərpa etdiyi, BMT Təhlükəsizlik Şurasının 
məlum qətnamələrinin icrasını təmin etdiyi 
vurğulanaraq mövcud olan yeni reallığın hər 
kəs tərəfindən qəbul olunmasının əhəmiyyəti 
vurğulanıb. Bu xüsusda, rəsmi Bakının icazəsi 
olmadan Azərbaycan ərazilərinə edilən hər 
hansı səfərin qanunsuz xarakter daşıdığı və 
buna münasibətdə müvafiq tədbirlərin həyata 
keçirildiyi bildirilib.

Tərəflər ikitərəfli əməkdaşlıq gündəliyinin 
bir sıra məsələləri üzrə, o cümlədən stra-
teji dialoq məsələlərini özündə ehtiva edən 
siyasi məsləhətləşmələrin bir çox aspektlərinə 
dair ətraflı fikir mübadiləsi aparıblar. Qar-
şılıqlı səfərlərin münasibətlərin inkişafına 
töhfə verməsi, hüquq-müqavilə bazası-
nın möhkəmləndirilməsi, enerji sahəsində 
əməkdaşlıq və digər məsələlər müzakirə 
olunub.

Dövlət naziri Vendi Morton gender 
bərabərliyi, yaşıl enerjinin inkişafı və iq-
lim dəyişikliyinə qarşı tədbirlər sahəsində 
əməkdaşlığın əhəmiyyətini qeyd edib. O, Böyük 
Britaniyanın Azərbaycanın ərazilərinin minalar-
dan təmizlənməsi sahəsində fəaliyyətinə yardım 
etməyə hazır olduğunu vurğulayıb. 

Tərəflər, həmçinin qarşılıqlı maraq doğuran 
digər məsələləri müzakirə ediblər.

Ətraf mühit sahəsində əməkdaşlığa dair 
Anlaşma Memorandumu imzalanıb

 � Azərbaycanda işgüzar səfərdə olan Böyük Britaniyanın Avropa 
qonşuluğu və Amerika məsələləri üzrə dövlət naziri xanım Vendi Morton 
ekologiya və təbii sərvətlər naziri Muxtar Babayevlə görüşüb.

Ekologiya və Təbii Sərvətlər Nazirliyinin 
mətbuat xidmətindən AZƏRTAC-a bildiriblər 
ki, görüşdə iqlim dəyişmələrinə təsirlərin 
azaldılması, tullantıların, o cümlədən plastik 
tullantıların düzgün idarə edilməsi, səhralaşma 
ilə mübarizə və qarşılıqlı maraq doğuran digər 
məsələlər ətrafında fikir mübadiləsi aparılıb, 
əməkdaşlığın perspektivləri müzakirə olunub.

Həmçinin iki ölkə arasında ətraf mühit və 
iqlim dəyişikliyi sahəsində əməkdaşlığa dair 
Anlaşma Memorandumu imzalanıb.

Azərbaycan  Respublikası  
Nazirlər  Kabinetinin  2017-ci il 29 
dekabr tarixli 620 nömrəli Qərarı ilə 
təsdiq edilmiş “Sığorta ödənişinin 
verilməsi Qaydası”nda dəyişiklik 
edilməsi barədə

Azərbaycan Respublikası Konstitu-
siyasının 119-cu maddəsinin səkkizinci 
abzasını rəhbər tutaraq, Azərbaycan 
Respublikasının Nazirlər Kabineti 
qərara alır:

Azərbaycan Respublikası Nazirlər 
Kabinetinin 2017-ci il 29 dekabr tarixli 
620 nömrəli Qərarı (Azərbaycan Res-
publikasının Qanunvericilik Toplusu, 
2017, № 12 (II kitab), maddə 2565; 
2018,   № 12 (II kitab), maddə 2730; 
2019,  № 7, maddələr 1318, 1334) 
ilə təsdiq edilmiş “Sığorta ödənişinin 
verilməsi Qaydası”nda aşağıdakı 
dəyişikliklər edilsin:

1. 1.2-ci bənddə “yalnız dövlət 
orqanının və ya hüquqi şəxsin ləğv 
edilməsi və ya işçilərin sayının və ya 
ştatların ixtisar edilməsi nəticəsində 
əmək münasibətlərinə xitam verilmiş 
və “Məşğulluq haqqında” Azərbaycan 
Respublikasının Qanunu ilə müəyyən 
olunmuş qaydada Xidmətdə və ya 
“DOST” Mərkəzində” sözləri “əmək 
münasibətlərinə “İşsizlikdən sığorta 
haqqında” Azərbaycan Respublika-
sı Qanununun 13.1-ci maddəsində 
nəzərdə tutulan əsaslarla xitam 
verilmiş və “Məşğulluq haqqında” 

Azərbaycan Respublikası Qanununun 
5-ci maddəsinə uyğun olaraq” sözləri ilə 
əvəz edilsin.

2. 1.3-cü bənddə “dövlət orqanının 
və ya hüquqi şəxsin ləğv edilməsi və ya 
işçilərin sayının və ya ştatların ixtisar 
edilməsi nəticəsində” sözləri “İşsizlikdən 
sığorta haqqında” Azərbaycan Respub-
likası Qanununun 13.1-ci maddəsində 
nəzərdə tutulan əsaslarla” sözləri ilə 
əvəz edilsin.

3. 4.1-ci, 4.4-cü, 4.9-cu, 5.1-ci və 
5.4-cü bəndlər aşağıdakı redaksiyada 
verilsin:

“4.1. “İşsizlikdən sığorta haqqında” 
Azərbaycan Respublikası Qanununun 
13.2.1-ci maddəsində nəzərdə tutulan 
şəxslər üçün sığorta ödənişi sığorta 
stajından asılı olmayaraq, onların 
itirilmiş orta aylıq əməkhaqqının 50 faizi 
məbləğində hesablanır.

4.4. Bu Qaydanın 4.2-ci bəndinə 
uyğun olaraq, sığorta ödənişinin hesab-
lanması üçün orta aylıq əməkhaqqının 
məbləği Azərbaycan Respublikası 
Əmək və Əhalinin Sosial Müdafiəsi 
Nazirliyinin Mərkəzləşdirilmiş Elektron 
İnformasiya Sistemində (bundan sonra 
– MEİS) sığortaolunanların sığorta 
haqları üzrə hesabatlarda olan aylıq 
gəlirləri barədə məlumatları əsasında 
müəyyən edilir.

4.9. “İşsizlikdən sığorta haqqında” 
Azərbaycan Respublikası Qanununun 
13.2.2-ci və 13.2.3-cü maddələrində 

nəzərdə tutulan şəxslərə minimum 
sığorta ödənişi təyin edilir. Həmin 
Qanunun 16-cı maddəsinə əsasən 
minimum sığorta ödənişi minimum aylıq 
əməkhaqqı məbləğinə bərabər tutulur.

5.1. “İşsizlikdən sığorta haqqında” 
Azərbaycan Respublikası Qanununun 
13.1-1-ci maddəsinə uyğun olaraq, 
sığorta ödənişi avtomatlaşdırılmış 
qaydada təyin edilir. Sığorta ödənişinin 
avtomat-laşdırılmış qaydada təyin 
edilməsi üçün tələb olunan sənədlər 
(məlumatlar) tam olmadıqda, həmin 
sənədlərin (məlumatların) təqdim 
edilməsinə dair MEİS vasitəsilə 
sığortaolunanın elektron ünvanına və 
mobil telefonuna (olduğu halda) bildiriş 
göndərilir.

5.4. Bu Qaydanın 4.10-cu bəndində 
nəzərdə tutulan hal istisna olmaqla, 
ilk dəfə sığorta ödənişi təyin olundu-
ğu vaxtdan 24 ay ərzində “Məşğulluq 
haqqında” Azərbaycan Respublikasının 
Qanununda nəzərdə tutulmuş müna-
sib işlə təmin olunmayan şəxsin bir 
dəfə təkrar müraciət edərək yenidən 
minimum sığorta ödənişi almaq hüququ 
vardır. Belə olan halda təkrar sığorta 
ödənişi bu Qaydanın 5.1-ci bəndinə 
uyğun həyata keçirilir. Bu Qaydanın      
4.10-cu bəndində nəzərdə tutulan 
şəxslərə təkrar sığorta ödənişinin təyin 
olunmasına yol verilmir.”.

4. Aşağıdakı məzmunda 4.10-cu 
bənd əlavə edilsin:

“4.10. “İşsizlikdən sığorta haqqında” 
Azərbaycan Respublikası Qanununun 
13.2.3-cü maddəsində nəzərdə tutulan 
halda işsizliyin başlanmasından əvvəlki 
ardıcıl gələn 36 təqvim ayı ərzində   
müddətli əmək müqaviləsi (“Məşğulluq 
haqqında” Azərbaycan Respublikasının 
Qanununa uyğun olaraq, Azərbaycan 
Respub-likasının Əmək və Əhalinin So-
sial Müdafiəsi Nazirliyi tərəfindən haqqı 
ödənilən ictimai işlərin təşkili istisna 
olmaqla) üzrə ən azı 35 ay sığorta stajı-
na malik olan əmək qabiliyyətli şəxslərə 
işsiz kimi qeydiyyata alındığı tarixdən 
3 ay sonra minimum sığorta ödənişi 
təyin edilir. Bu halda  sığorta ödənişinin 
müddəti 3 ay təşkil edir və hər ay üçün 
bərabər məbləğdə ödənilir.”.

5. 5-ci bənd üzrə:
5.1. birinci cümlədə “MAS” abrevi-

aturası “Məşğulluq” altsistemi (bundan 
sonra – MAS)” sözləri ilə əvəz edilsin;

5.2. ikinci cümlədə “ərizədə qeyd 
edilmiş” sözləri “onun” sözü ilə əvəz 
edilsin.

6. 6.3-cü bənd və həmin Qaydaya 1 
nömrəli əlavə ləğv edilsin.

7. 6.4-cü bənddə “onun” sözü 
“sığorta ödənişini alan şəxsin” sözləri 
ilə və “Müraciət-Ərizədə qeyd edilmiş” 
sözləri “onun” sözü ilə əvəz edilsin.

Əli ƏSƏDOV 
Azərbaycan Respublikasının  

Baş naziri

Milli Məclisin növbəti 
plenar iclasında 15 məsələ 
müzakirəyə çıxarılacaq

– “Dövlət qulluğu haqqında” 
Azərbaycan Respublikasının Qa-
nununda dəyişiklik edilməsi barədə 
Azərbaycan Respublikası qanununun 
layihəsi haqqında;

– “Normativ hüquqi aktlar haq-
qında” Azərbaycan Respublikasının 
Konstitusiya Qanununda dəyişiklik 
edilməsi barədə Azərbaycan Res-
publikasının Konstitusiya qanununun 
layihəsi haqqında (ikinci oxunuş);

– “Hərbi vəzifə və hərbi xidmət 
haqqında” Azərbaycan Respublika-
sının Qanununda dəyişiklik edilməsi 
barədə Azərbaycan Respublikası 
qanununun layihəsi haqqında (ikinci 
oxunuş);

– Azərbaycan Respublikasının 
Vergi Məcəlləsində dəyişiklik edilməsi 
haqqında Azərbaycan Respublikası 
qanununun layihəsi barədə (ikinci 
oxunuş); 

– Azərbaycan Respublikasının 
2005-ci il 28 iyun tarixli 960-IIQ 
nömrəli Qanunu ilə təsdiq edil-
miş “Azərbaycan Respublikasının 
ərazisində dövriyyəsi qadağan 

edilmiş, məhdudlaşdırılmış və nəzarət 
edilən narkotik vasitələrin, psixot-
rop maddələrin, habelə Azərbaycan 
Respublikasının ərazisində idxalına, 
ixracına, tranzit nəql edilməsinə və 
istehsalına lisenziya tələb olunan 
prekursorların siyahıları”nda dəyişiklik 
edilməsi haqqında Azərbaycan Res-
publikası qanununun layihəsi barədə 
(ikinci oxunuş);

– Azərbaycan Respublikasının 
2005-ci il 28 iyun tarixli 961-IIQ 
nömrəli Qanunu ilə təsdiq edilmiş 
“Şəxsin cinayət məsuliyyətinə cəlb 
edilməsi üçün kifayət edən narkotik 
vasitələrin və psixotrop maddələrin 
miqdarına, habelə onların külli miq-
darına görə siyahıları”nda dəyişiklik 
edilməsi haqqında Azərbaycan Res-
publikası qanununun layihəsi barədə 
(ikinci oxunuş);

– “Yol hərəkəti haqqında” 
Azərbaycan Respublikasının  Qa-
nununda dəyişiklik edilməsi barədə 
Azərbaycan Respublikası qanununun 
layihəsi haqqında (ikinci oxunuş);

– Azərbaycan Respublikasının İn-

zibati Xətalar Məcəlləsində dəyişiklik 
edilməsi haqqında Azərbaycan Res-
publikası qanununun layihəsi barədə 
(ikinci oxunuş); 

– “Notariat haqqında” 
Azərbaycan Respublikasının Qa-
nununda dəyişiklik edilməsi barədə 
Azərbaycan Respublikası qanunu-
nun layihəsi haqqında (ikinci oxu-
nuş);

– “Dövlət rüsumu haqqında” 
Azərbaycan Respublikasının Qa-
nununda dəyişiklik edilməsi barədə 
Azərbaycan Respublikası qanununun 
layihəsi haqqında (ikinci oxunuş);

– “İşsizlikdən sığorta haqqında” 
Azərbaycan Respublikasının Qa-
nununda dəyişiklik edilməsi barədə 
Azərbaycan Respublikası qanununun 
layihəsi haqqında (ikinci oxunuş);

– “Müəlliflik hüququ və əlaqəli 

hüquqlar haqqında” Azərbaycan Res-
publikasının Qanununda dəyişiklik 
edilməsi barədə Azərbaycan Respub-
likası qanununun layihəsi haqqında 
(ikinci oxunuş); 

– “Sahibkarlıq sahəsində aparılan 
yoxlamaların dayandırılması haqqın-
da” Azərbaycan Respublikasının Qa-
nununda dəyişiklik edilməsi barədə 
Azərbaycan Respublikası qanununun 
layihəsi haqqında (birinci oxunuş); 

– Azərbaycan Respublikasının 
Ailə Məcəlləsində dəyişiklik edilməsi 
haqqında Azərbaycan Respublikası 
qanununun layihəsi barədə (birinci 
oxunuş);

– Azərbaycan Respublikasının 
Mülki Prosessual Məcəlləsində 
dəyişiklik edilməsi haqqında 
Azərbaycan Respublikası qanununun 
layihəsi barədə (birinci oxunuş).

 � Fevralın 12-də Milli Məclisin yaz sessiyasının 
növbəti plenar iclası keçiriləcək. Parlamentin mətbuat və 
ictimaiyyətlə əlaqələr şöbəsindən AZƏRTAC-a bildirilib ki, 
iclasın gündəliyinə 15 məsələ daxil edilib. 

Azərbaycan dünyada ilk olaraq “Sputnik V” və 
“AstraZeneca” şirkətlərinin COVID-19-a qarşı  
vaksinlərin birgə tətbiqi tədqiqatına icazə verdi

 � Fevralın 8-də Səhiyyə Nazirliyi “Sputnik 
V” vaksininin və “AstraZeneca” şirkətinin 
Oksford Universiteti ilə birgə işləyib hazırladığı 
vaksinin birgə tətbiqi üçün Azərbaycan 
Respublikasında kliniki tədqiqatların aparılması 
üçün icazə verib. Bu tədqiqatların cari ilin fevral 
ayının sonuna qədər başlanılması nəzərdə 
tutulur. Bu barədə AZƏRTAC-a nazirliyin mətbuat 
xidmətindən bildirilib.

Daha əvvəl N.F.Qamaleya 
adına Elmi-Tədqiqat Mərkəzi, 
Rusiyanın Birbaşa İnvestisi-
yalar Fondu (RBİF), “Astra-
Zeneca” şirkəti və “R-Pharm" 
Şirkətlər Qrupu koronavirus 
vaksininin hazırlanması 
sahəsində Rusiya Preziden-
ti Vladimir Putinin iştirakı 
ilə 2020-ci ilin dekabrında 
əməkdaşlıq haqqında birgə 
memorandum imzalayıblar. 

Dünyada vaksinlərin ilk 

birgə tətbiqi dekabrın 24-də 
qeydə alınan kliniki sınaqların 
protokolu çərçivəsində həyata 
keçirilir.

Tədqiqatlar “Sputnik V” 
vaksininin və Oksford Univer-
siteti ilə birgə “AstraZeneca” 
şirkəti tərəfindən işlənib hazır-
lanmış vaksinin kombinasiya 
edilmiş tətbiqinin immuno-
genliyini və təhlükəsizliyinin 
qiymətləndirilməsini nəzərdə 
tutur. Tədqiqat proqramı 

bir neçə ölkənin ərazisində 
6 ay davam edəcək. Bu 
tədqiqatların aparılmasına hər 
bir ölkədən 100 könüllünün 
cəlb edilməsi planlaşdırılır.

“Sputnik V” vaksini insan 
adenovirusu əsasında iki 
inyeksiya üçün eyni vektor-
dan istifadə edən vaksinlərlə 
müqayisədə daha güclü və 
uzunmüddətli immun cavabını 
təmin etməyə imkan verən iki 
müxtəlif vektorun kombinasiya-
sının unikal texnologiyasından 
istifadə edir. Birinci və ikinci 
immunizasiya üçün iki müxtəlif 
adenovirus vektorunun tətbiqi 
üzrə sxem birinci immuni-
zasiyadan sonra formala-
şan ilk vektor immunitetinin 
qarşısını almağa imkan verir 
və bununla da ikinci inyek-
siyanın səmərəliliyini artırır 
və uzunmüddətli immunitet 

yaradır. O cümlədən, bu sxem 
sayəsində “Sputnik V” vaksi-
ninin səmərəliliyi 90 faizindən 
çox olur, bununla belə preparat 
xəstəliyin ağır hallarına qarşı 
tam müdafiəni təmin edir. Ko-
ronavirusa qarşı mövcud olan 
qabaqcıl vaksinlər arasında 
hazırda yalnız “Sputnik V” iki 
müxtəlif vektor texnologiyasına 
malikdir.

Vaksin “Vaccitech” şirkəti 
ilə birlikdə Oksford Universi-
teti tərəfindən hazırlanıb. Bu 
şimpanzedə infeksiyaya səbəb 
olan adi soyuqdəymə virusu-
nun (adenovirusun) zəifləmiş 

versiyası əsasında şimpanze-
nin replikasiya qüsurlu virus 
vektorundan istifadə edir və 
SARS-CoV-2 (severe acute 
respiratory syndrome corona-
virus 2 – ikinci növ koronaviru-
sun səbəb olduğu ağır kəskin 
respirator sindromu) zülalının 
genetik materialından ibarətdir. 
Vaksinasiyadan sonra züla-
lın səthi sintezi baş verir. Bu 
da, bu virusun ehtimal edilən 
sonrakı infeksiyası zamanı 
SARS-CoV-2-yə qarşı immuni-
tet reaksiyasının yaranmasına 
səbəb olur.

Energetika naziri Pərviz Şahbazov “ACWA Power” 
şirkətinin Idarə Heyətinin sədri Məhəmməd Abunayyan 
ilə videokonfrans formatında görüş keçirib. Görüşdə 
qoyuluş gücü 240 MVt olan külək elektrik stansiyası 
layihəsi üzrə investisiya, enerji alqı-satqısı və ötürücü 
şəbəkəyə qoşulma müqavilələrinin imzalanmasından 
sonrakı müddət ərzində görülən və planlaşdırılan işlər 
müzakirə edilib.

